
Shri Nilastotram

శ్రీనీలస్తోత్రమ్   అథవా చన్ద్రకృతం  నీలనాగరాజస్తోత్రమ్

॥ అథ శ్రీనీలస్తోత్రమ్   ॥
చన్ద్రదేవ  ఉవాచ -

నమస్తే నాగరాజేన్ద్ర  నీల నీలోత్పలద్యుతే ।
నీలమేఘచయప్రేక్ష  నీలతోలకృతాలయ ॥ ౧॥
ఫణానాం త్వం శతైర్నాగ  శైభసే  సప్తభిః సదా ।
సప్తసప్తిరివార్చిస్మావ్రాజసే   త్వం గభస్తిభిః ॥౨॥
త్వం నీల నీలభ వినీతపాపైర్దేవేశ   దేవైరపి  నేక్ష్యసే త్వమ్ ।
నాగేన్ద్ర  భోగీన్ద్ర  ఇవామ్బరస్థో ధ్యానేన్ విద్వద్భిరపీహమానః ॥ ౩॥
త్వం నీలయోగేశ ఇవాసనస్థో వేదార్థవిద్భిర్వివిధైర్విధానైః    ।
సంసారకార్యేషు సురాయకృద్భిరారాధ్యసే మోక్షఫలాయ విప్రైః  ॥ ౪॥
నాగేశ నీలార్చిరివామరేశైర్విజ్ఞాయసే   సూర్య ఇవామ్బరస్థః  ।
త్వం నీల నీలార్చిరివోజ్జ్వలశ్చ  సుభక్తకార్యాణి విధాస్యమానః ॥ ౫॥
దృష్టో మయా కారణమేవ దేవ భూమీసకాశాత్పతతా బలేన ।
స్మృతోర్చితో మోచయ మేఽతిదుఃఖాత్త్రాయస్వ  మాం భోగిపతే నమస్తే ॥౬॥
త్వం నీల నీరౌఘచయప్రకాశో  విరాజసే విష్ణురివామరేశః  ।
విధిర్విధాతా రమసే ఫణీశ త్వాం వాసుదేవం ప్రణతోఽమి  నిత్యమ్ ॥ ౭॥
త్వాం నీలనీలామ్బర నీలనత్రమాకాశవత్సర్వగతం  సురేశమ్ ।
ధ్యాయన్నరోయోఽప్యజితేన్ద్రియో  వా నాగేన్ద్ర  ముచ్యేత తవ ప్రసాదాత్  ॥౮॥
నీల త్వామేవ వేదార్థే జగుర్వేదాః సనాతనమ్ ।
దేవం బహు ముముక్షూణాం కామినాం చార్తసాధనమ్ ॥౯॥
త్వత్ప్రకాశం యతో బ్రహ్మ  నిర్మలం నిష్ఫలం పరమ్ ।
సూక్శ్మతో వ్యోమనిర్దిష్టం   సర్వగాత్రైరకృత్రిమమ్   ॥ ౧౦॥
అకించనో వదాన్యస్త్వమతి సూక్శ్మోఽసి చ పృథుః ।

శ్రీనీలస్తోత్రమ్   అథవా చన్ద్రకృతం  నీలనాగరాజస్తోత్రమ్

అర్థాశ్రయో   మహార్థస్త్వం   స్తవ్యస్తస్యాక్శరస్య   చ ॥ ౧౧॥
కుద్రూః  పుత్ర సహస్రేణ  నాగరాజేన్ద్రశోభితా  ।
త్వయా తు రాజతేఽత్యర్థం  విష్ణునైవాదితిర్యథా   ॥ ౧౨॥
త్వమేవ తపసాఽత్యర్థం  తథా విద్యోతసే ప్రభో  ।
తోయం హిమం శీకరాంశ్చ తథా ముఞ్చసి ధార్మిక ॥ ౧౩॥
ప్రజాపతిః  కశ్యపో హి సర్వభూతపితా ప్రభుః  ।
త్వయా తు శోభతేఽత్యర్థం  పుత్రేణాత్యన్తధార్మికః  ॥ ౧౪॥
త్వయి ధర్మశ్చ సత్యం చ క్శమా చ సతతం ప్రభో  ।
దేవాసురవిమర్దేషు  శతశోఽథ సహస్రశః  ॥ ౧౫॥
త్వయా వినిహతా దైత్యా  దేవబ్రాహ్మణకణ్టకాః   ।
వరదస్త్వం వరేణ్యశ్చ బలారిర్బలహా విభుః ॥ ౧౬॥
భక్తానుకమ్పీ భక్తశ్చ దేవ దేవే జనార్దనే  ।
తస్యాతిదయితశ్చాసి యథా నాగః స వాసుకిః ॥ ౧౭॥
ధనదస్తే సఖా నాగ యథా శర్వస్య నిత్యదా ।
ధనదశ్చాసి భక్తానాం ధనేశ ఇతి విశ్రుతః  ॥ ౧౮॥
నాగానాం త్వం గతిర్నిత్యం దేవానామివ వాసవః ।
భక్తిమానస్మి తే నిత్యం త్వం చ జానాసి ధార్మిక ॥ ౧౯॥
॥ ఇతి శ్రీనీలమతపురాణే  నీలస్తోత్రమ్  అథవా చన్ద్రకృతం  నీలనాగరాజస్తోత్రమ్
సమ్పూర్ణమ్  ॥

